
R E PU B L I K A  E  S H Q I P Ë R IS Ë

KËSHILLI  BASHKIAK

V E N D I M 

    Nr.91, datë 26.07.2018

PËR 

MIRATIMIN DHE ZBATIMIN E UDHËZUESIT OPERACIONAL “MBI PËRFITIMIN E BONUSIT TË STREHIMIT NË BASHKINË TIRANË”
Në mbështetje të nenit 8 pika 2, nenit 9, pika 1, nënpika 1.1, shkronja “b”, nenit 24, nenit 54 shkronja “k”, nenit 55, pikat 2 dhe 6, të ligjit nr. 139/2015 “Për vetëqeverisjen vendore”, ligjit nr. 9232, datë 13.05.2004 “Për programet sociale të strehimit” të ndryshuar, vendimit nr. 574, datë 29.08.2012 të Këshillit të Ministrave “Për përcaktimin e dokumentacionit, që duhet të paraqesë familja për t’u strehuar sipas njërit prej programeve sociale të strehimit, dhe të afateve e të procedurave të miratimit nga organet e qeverisjes vendore”, vendimit nr. 63, datë 08.11.2005 të Këshillit Bashkiak “Për miratimin e Komisionit të Strehimit”, të ndryshuar, vendimit nr. 132, datë 21.12.2017 të Këshillit Bashkiak “Për miratimin e programit buxhetor afatmesëm 2018-2020 dhe detajimin e buxhetit të Bashkisë Tiranë për vitin 2018, të ndryshuar, me propozim të Kryetarit të Bashkisë, Këshilli Bashkiak, 
V E N D O S I:
1. Miratimin dhe zbatimin e udhëzuesit operacional ”Mbi përfitimin e bonusit të strehimit në Bashkinë Tiranë”, bashkëlidhur dhe pjesë përbërëse e këtij vendimi si Shtojca 1.
2. Ngarkohen Drejtoria e Përgjithshme e Shërbimeve Sociale, Drejtoria e Përgjithshme e Menaxhimit Financiar, Drejtoria e Përgjithshme për Marrëdhëniet me Jashtë dhe Publikun, Njësitë Administrative dhe Komisioni i Strehimit për zbatimin e këtij vendimi. 
3. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.  

